
Neva
Neva neva à più pudè
Ci n’hè digià un mansumè
Neva neva à più pudè
A’ vede nivà quale ci hè

A’ u purtellu
Ci hè un zitellu
Chì mette à ride
A’scaccana
Fiocculi bianchi
Quanti o li quanti
Voì ùn piantate di vulà

Neva neva à più pudè
Ci n’hè digià un mansumè
Neva neva à più pudè
A’ vede nivà quale ci hè

Fora in lu chjassu
Più mancu un sassu
Crucchiti un passu
Chì vene è và
A’pè di porta
Cum’è una volta
Mi par di sente sbanghittà

Neva neva à più pudè
Ci n’hè digià un mansumè
Neva neva à più pudè
A’ vede nivà quale ci hè

Una vittura !
Sensa misura
Introna la ghjura
U so curnà

Serà u pane
Cottu stamane
O lu pisciaiu
Qual’hè chì sà !

Neva neva à più pudè
Ci n’hè digià un mansumè
Neva neva à più pudè
A’ vede nivà quale ci hè

Quist’annu stessu
Ci hanu prumessu
Di cullà spessu
Da a cità

Sò i zitelli
Quant’è sturnelli
Ghjunti o li belli
A’ u nivà

Neva neva à più pudè
Ci n’hè digià un mansumè
Neva neva à più pudè
A’ vede nivà quale ci hè
Neva neva à più pudè
Neve d’evive è d’oimè


